
						ৱিকিউৎসৰ পৰা

					

					


					
					
					এই পৃষ্ঠাটোৰ বৈধকৰণ হৈছে

আজি তাপমাত্ৰা মাইনাছ কিমান মই ক'ব নোৱাৰিম

কিন্তু শূন্যতাৰ আবুৰতাতো মই অকণো উম অনুভব কৰা নাই

অলপ আগেয়ে এটি গৰম সপোন গলাধকৰণ কৰিছিলোঁ

কিন্তু তথাপিও যোৱাৰাতি কিবা ভাবি সোলোকাই থোৱা

তোমাৰ কান্দোনৰ সূতাৰে গুঁঠা চুবেটাৰটো

এয়া পিন্ধিবলৈ আৰম্ভ কৰিছোঁ

হয়তো তোমাৰ কান্দোনক

মোৰ তেজৰ পৰা কাহানিও পৃথক কৰিব নোৱাৰোঁ

মোৰ হাতৰ তলুবাত কিলবিলাই ফুৰা পনীয়া জোনটো আজি

হাতৰ পৰা পিছলি পৰি দুটা শামুক হ’ল

আৰু আদিমতাত দুয়ো উটি গ'ল

অ' তোমাক কোবাই নাই, জোনটো পনীয়া হৈ

মোৰ হাতত পৰাৰ পিছত আকাশত এটা শূন্য হ'ল

এই অন্ধকাৰ ৰাতি শূন্যত ওপঙি মহাশূন্যৰ মাজত তোমাক ক'ত বিচাৰোঁ!

তোমাক দিয়া কলমটো মোক দিয়া

আশাৰ কাগজত এটা শূন্য আঁকোঁ

		 এই পৃষ্ঠাটো শেষবাৰৰ কাৰণে ১১ মে' ২০২১ তাৰিখে ১১:২৫ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

